
Uluk Salam....

is nem ulan sakwise Lontar pungkasan, Alhamdulillah Gusti Allah Kang

Maha Agung magih ngewaniridha lan ngewani dalan njumbule maning

siji-sijine majalah Basa Using kang diterbitaken nyang Balai Bahasa
jawa Timur iki. Muga majalah iki magih bisa terus ana lan saya apik ring dina mburi,
saingga Basa Using magih duwe dalan ngular basa, warta lan karya sastera kang
bisa ajeg njejegakenuga ngelestareaken budayane.

Ring wektu nem ulan iki akeh kedadeyan lan kegiyatan budaya kang bisa
diwartakaken, ana buku-buku kang diterbitaken, antarane buku kumpulan gurit
pak Mahawan, ana buku kumpulan cerita cendhek karya Muzakky lan uga buku |
kumpulan cerita cendhek karya lare SMP. Kabeh bisa dadi penandha gok magih §Redaksl: M.Oktavia Vidiyanti
akeh hang gelem milu nguri-uri Basa Using. Resensine bisa diwaca pisan ring edhisi |

Juni-Desember 2019 iki.
Ana pisan pengumuman lomba ngarang cerita cendhek kang wis melebu !
tahun kaping pitu, nduduhaken semangat kang istigomah teka paguyuban Sengker

Kuwung Belambangan.
Gesah bab muatan lokal ambi Kang Hasan Basri bisa ngewani weruh |
kelendi Basa Using diwulangaken ring sekolah, ana pisan tulisan bab Jaran Ucul, |
angklung lan liya-liyane.
Mangkate Pak Basyir kang mungkasi wektune ring donya iki uga mungkasi
trio Mabasan sakwise Pak Andang sampek umur sedurunge. Banyuwangi kelangan
siji-siji para sepuh kang bisa dadisumur kaweruh kanggo lalare enom-noman.

Muga bain kabeh upaya ngular cerita lan warta kang diupayaaken kabeh
penulis lan diwadhahi ring majalah kang diterbitaken Balai Bahasa jawa Timur iki
bisa terus merujukaken kekarepan njejegaken Basa Using ring dina mburi.

Salamun wa taslimun, talam wadhahe limun.

DKB

DKB NGGELAR LOMBA ANGKLUNG CARUK
LAN KOOR BASA USING

ewan Kesenian Blambangan (DKB)

ulan Juli 2019 nggelar Lomba Paduan

Suara utawa Koor Basa Using lan
Angklung Caruk. Ring wayah sedurunge,
Lomba Angklung Caruk wis digelar tingkat
SMP sak Banyuwangi, hang duwe gawe Diknas
Kabupaten Banyuwangi.

“Naming iki magih digodhog, karepisun lomba
Angklung Caruk Sak Banyuwangi engko
husus kanggo pelajar, mulai teka SD sampek
SMA. Tki pancen rohe tabuhan has Banyuwangi
ya ring angklung caruk, mangkane kudu diuri-
uri lan dilestarekaken kelawan cara nggelar
lomba,” ujare Ketua DKB Dokter Taufiq
Hidavyat, wayah nganakaken Halal Bihalal ambi
seniman ring Rumah Budaya Kebo-Keboan
(RBK) Desa Alasmalang, Singojuruh.

Dokter Taufig hang uga Direktur RSUD
Genteng iki njelasaken, kadhung DKB ring
ngisore iyane saiki terus nguri-nguri lan
nguripi kesenian aseli dhaerah Banyuwangi.
Malah kegiyatan lomba Angklung Caruk engko
sing dipusaraken ring Kutha Banyuwangi.
Naming nyebar nyang wilayah eloran lan
kidulan. “Dadi kabeh kerasa lan bisa

ngerasakaken kesenian ikuy, sing perlu adoh-
adoh,” tambahe.

Serta marek lomba ring angger-angger
wilayah, aju dikelumpukaken wayah semi final
ring rong panggonan. Dipilih wilayah elor ring
Rogojampi, kadhung wilayah kidul rencanane
arep dianakaken ring Panggon Wisata De
Djawatan, Benculuk. Kelawan cara gedigu,

gereget lan ubahe angklung iki bener-bener
nggoyah bumi Blambangan,

“Engko final rencana dianakaken ring RTH

2 | konterUsing | juni 2019

(Ruang Terbuka Hijau) Kecamatan Singojuruh,
sekaliyan kanggo ndukung programe Pak
Camat Singojuruh, Moch Lutfi hang arep
ndadekaken Singojuruh dadi Bumi Angklung
ring Banyuwangi. Niyat iki kudu didukung,
merga pancen bener kadhung arep ndeleng
angklung lan nggolet kelompok angklung akeh
lan kuna ya ring Singojuruh,” jare Dokter
Taufiq hang disenengi para seniman
Banyuwangi iki.

Koor Basa Using

Masiya gendhing-gendhing Banyuwangi kerep
juwara ring Lomba Paduan Suara, utawa koor
tingkat international, naming sampek saiki
durung ana Lomba Paduan Suara Basa Using
hang digawe lembaga utawa Pemerintah
Banyuwangi dhewek. “Genhing Banyuwangi
iku wis pilih tandhing, naming magih wong
liya hang nggawa. Saiki wayahe awak dhewek
hang nganakaken, pesertane tetep lare-lare
pelajar,” jare Ketua DKB.

Rencana lomba puncak tepak Hari Jadi
Banyuwangi, utawa Harjaba Desember ngarep.
Ngawiti uga padha ambi Angklung Caruk,
teka dhaerah-dhaerah tingkat Kecamatan, aju
nguncup nang wilayah hang pirang
kecamatan. “Nah, engko hang tampil ring
Gesibu yaiku para juwara teka dhaerah-
dhaerah mau. Lomba iki bener-bener kanggo
lare-lare sekolah, merga ana muatan
pendidikane. Supaya lare-lare mau ngerti basa
Using, masiya ngomong sing bisa naming
kadhung tau nembang Basa Using sithik akeh

engko ya gelem sinau,” pungkas Dokter Taufik.
(HS)



Seblang

ring Tenm [=8

e 40 H, Seblang ring Desa

ki ring ulan Syawal 14 ) SER A _
‘ gZ;s;:i diagnakaken maning. Adat iki dianakaken ana ring
i Desa Olehsari Kecamatan Glagah Kabupaten Banyuwangi
? angger-anger ring ulan syavlval. Ritual iki dlgglar lr(nerg.ga wis
+ dadi adat hang wis dilakoni turun-temurun ring kono.

eblang dikarepaken
dadi ucap syukure
masyarakat desa sak

dawane setaun wis bias urip
aman lan tenterem. Susi
Susanti lare Dusun Krajan
desa Olehsari kedapuk dadi
seblange ring taun iki. Susi
wis ngelakoni rong taun iki
dadi seblang. Beda ambi taun
sakdurunge seblange magih
ana alangan ndadine.
Alhamdulillah taun iki
diparingi lancar nana alangan.

Sakdawane pitung
dina Susi Susanti hang sedina-
dinane magih sekolah ana ring
SMK kelas 11 iki ngelakoni
dadi seblang. Seblang kelebon
arwah leluhure desa hang
dipercaya dadi danyange
desa. Sakdawane pitung dina .
sakat tanggal 8 ulan Juni
sampek tanggal 14 ulan Juni
2019 Susi ndadi kesusupan
arwah leluhur.

Nganggo omprok
pupus godhong gedhang lan

Seblang

ngelakoni adat Seblang iki. Sakdurunge
embahe Susi uga bengen dadi seblang.
Biyasahe turunan seblang mesthi kepilih dadi
seblang maning. Kanggone Susi iki seblang
hang wis kapindho dilakoni. Setaun engkas
iyane mesthi ngelakoni Seblang hang
pungkasan, merga sakteruse wis diganti nong
peneruse hang mesthine magih garis turune
seblang.

Wayah gendhing Kembang Dirma
Seblang adol kembang. Kabeh penonton
, ' ; padha rebutan nuku kembang. Kang hang
percaya Kembang iku bias dadi piyandel lan
kekuwatan kanggone wong tani makene bias
dienggo tandur-tandur makene sing ana
penyakit. Kanggone perawan bias dadi
penarik supaya gelis gancang payu laki, lan
liyan-liyane. (Syaiful)

kembang nganggo tapih Susi mangkat njuget
ambi merem ana ring pentas. Dina Kemis
dadi dina hang pungkasan. Seblang digawa
ider bumi nyang dalan-dalan ring desa
Olehsari. Ring panggonan-panggonan
perapatan seblang mandheg lan njuget ring
kana. Hang dikarep desa iku nana maning
alangan kanggone taun hang arep teka. l

Mari Ider bumi, Seblange balik maning
nyang panggonane ring panggung hang
diubengi jajang ring desa Olehsari iku.

3 Sakteruse seblang ngelakoni wayah “Tundik”

| yaiku ngoncalaken Sampur nyang penonton.
Wong hang ketiban sampur kudu gelem
njuget ambi seblang. Kadhung penontone
nolak iku bias dadi balak anggone hang nolak.
Lan maning Roh leluhur bakale ngambul lan
sing gelem nerusaken adat maning.

Sedina-dinane Susi iki magih sekolah
ring SMK PGRI Banyuwangi magih kelas 11
jurusan Pemasaran. Taun iki nyatane Susi sing
ana alangan paran-paran. Mari dikutugi,
diwacakaken japa-mantra, tabuhan lan
gendhing diangkati Susi aju temebluk kelebon
arwahe leluhure wong Olehsari, Kabeh
uwong padha lega. Leluhur nyatane gelem
nerima Susi dadi Seblang.Sakteruse Susi
ndadi saklawase pitung dina dienggo

Y 4 |Jsontarﬂsing| Juni 2019

ORGANOLOGI ANGKLUNG BANYUWANGI

Moh. Syaiful

\\

U" ”'I,i H\".l PH H\|l |‘l|p

Angklung paglak dadi saranane ngumpulaken wong-wong desa kanggo kegiyatan sosial.
abupaten Banyuwangi iki wilayah Banyuwangi uga diubengi gunung-
hang ana ring pucuk wetan pulau gunung hang magih aktip lan produktip hang
Jawa, saiki diweni tetenger kelawan malang lan mujur ring pinggir kulon sakat

aran: Sun rise of Java. Panggonane ana ring elor sampek ngidul. Iki kabeh ndadekaken
pesisir wetan hang mujur teka kidul sampek -panggonan ring sak ubengane gunung dadi
ngalor. Panggonan geograpise strategis yaiku tanah hang subur lan sugih tetanduran. Sing
7.43-8.46 Lintang Selatan lan 113.53-114.38 salah bengen kadhung bangsa penjajah
Bujur Timur. Daratan hang dhuwur antarane kepingin nguwasani daerah iki.
| 25-100 ring ndhuwure banyu segara, Perkebunan lan sesawahan bisa tandur
ndadekaken kabeh tanahe subur lan sugih terus merga panggonan iki sing tau kurang
sumber alame. banyu. Rasan-rasane wong Banyuwang sing

yuni 2019 | Lontar (sing |




Organologi

—0

kebiyasaan njaga tanah lan tandurane makene
sing longsor lan sing dipangan banyu
biyasahe nagnggo wit-witan kayata wit jajang
iki.

Panggon geografis Banyuwangi hang
disadhari pisan ambi para tani dienggo
nandur jajang ring kebonan lan sawahe.
Sakliyane bisa dienggo nahan lemah makene
sing longsor tanduran iki uga kuwat dienggo
nahan banyu teka rembesa. Nyimpen banyu
rikala usum udan lan bisa nggedhekaken
sumber rikala usum ketiga. Sumber-sumber
hang parek ring wit-witan jajang biyasahe
sing gampang garing kadhung wayah usum
Panas sing ana udan.

Nandur jajang pancen sing kaya

nandur tanduran liyane, sing kathik dijaga lan

disiram saban dinane, mula iku tanduran

jajang ring Banyuwangi gampang ditemoni
ring endi bain ana kebonan lan tanah sawahan
mesti ring kono ana wit-witan jajang.

Sing adoh teka iku, kebutuhan nyang
ran jajang anggone wong Banyuwangi
Wwis meh sing keneng ditinggal. Mulai nggawe
bager, nggawe kandhang kanggo rerawatane,
sampek nggawe pondhokan lan umah kabeh
teka jajang iki.

hang a

Angklung Dienggo Undang-undang

Sakat jaman bengen unen-unen hang
asale teka jajang iki wis dienggo masyarakat
Banyuwangi dienggo ngumpulaken wong-
wong. Hang gampang bain umpamane
penthongan. Penthongan hang dipasang ana
ring gerdhu-gerdhu utawa pondhok-pondhok
diunekaken dienggo nyeluk uwong hang ana
ring kadohan supaya bisa mara lan ngerteni
kekarepane hang ngunekaken penthongan,

Angklung paglak hang diunekaken
teka paglak ndhuwuran bisa dadi tetenger

8 | Lontar Using |

kadhung ring sawah iku ana wong panen
- . ' SIRY o
utawa ana wong kerja bakti. Karepe wong

: : srteni isa
hang ana ring kadohan bisa ngerteni lan b
dikabari.

Gotong royong lan kerja bakti ss_lkafd_
bengen wis diugemi wong Banyuwangi dadi
kegiyatan hang mesthi dilakoni. Ul'll‘lpan'lal’l?
panen ring sawah, ngepung tikus. ring scjtwa ,
wong duwe gawe ring umabh, kerja b‘akh agia
ring kelurahan, lan kegiyatan liyan—llyaﬂeh lno
digawa ambi suwarane angklung paglak hang
ngungkung ana ring ndhuwuran.

Angklung sakat bengen wis bisa dadi
saranane masyarakat desa kanggo A
ngumpulaken uwong-uwong. Suwarane hang
bisa kerungu sampek metu teka desa )
kadhung diunekaken ndadekaken angklung
sampek saiki magih dienggo masyarak‘at
kanggo tetenger anane kfeglyatan an_a ring
desa. Dadine angklung sing mung dienggo
nggetaki manuk bain ana ring sawa_han_
Naming wis bisa dadi saranane kegiyatan
sosial.

Organologi Angklung Banyuwangi
Organologi iku ilmuy hang ndasari
babakan instrumen tetabuhan. Alan P
Merriam ring bukune Tl Anthropology of
Music, mbedakaken instrumen tetabuhan
nurut jenise dibedakaken dadi: jenis-jenis;
Aerophore, idiophone, chordophone,
membranphone, lan electrophone. Teka dhasar
iku Angklung kegolong ring idiophone yaiku
jenis tetabuhan hang asal unine teka tabuh
hang dipenthung utawa dithuthuk nganggo
tabuh. Jajang hang wis dilaras teka januran
lan bumbunge bisa ngetokaken suwara merga
dithuthuk utawga dipenthung iku mau.




Rancakan Angklung

Rancakan angklung utawa wadhahe
angklung dadi umahe angklung hang penting
uga kanggone suwara angklung iku dhewek.
Angklung kudu dipasang nong rancakane
makene suwarane bisa mbengung. Sindhetan
tali hang ana ring pucukane angklung kudu
pas bener dipasang ana ring rancakanfe
angklung. Mula iku angklung hang wis ana
bumbungane mau kudu bisa mbengung lan
ubahe suara sing keganjel ambi rancakeane

hang digawe teka kayu.

Sakliyane dadi panggonan
nggantunge angklung, rancakan uga penting
dienggo masang angklung teka suwara hang
paling gedhe (endhep) sampek nyang suwara

Organologi

hang cilik (dhuwur).

Akehe bumbungan ring angklung
Banyuwangi wis uwah nurut kebutuhane
jaman. Bengen sakdurunge ana angklung
caruk angklung Banyuwangi mung ana
wolung bumbung. Sakteruse uwah dadi
patbelas bumbung, lan saiki ana limalas
bumbung. Iku kabeh kepasang teka suwara
hang paling gedhe ana ring kiwa lan suara
hang cilik ana ring tengen. Kesusun teka hang
paling gedhi urut sampek cilik, teka kiwa
sampek tengene angklung. Ring kene ana
gambaran pasangane angklung teka kiwa
sampek tengen, teka bumbungan gedhi
sampek cilik:

3]5]6]1]2][3]5

=
N
o
U
On
-1

Ukuran rancak angklung paglak

tutup gambaran

=@ penyangga atas

16 cm

@ bambu pengunci

=TT0cm @ Penyangga bawah

khaki samping

—® khaki depan
= B8 cm

\

strumen hang nganggo bumbung
| iend® onansinec.

10b cm

Rancakane angklung kawitane digawe teka
. kayu hang entheng. Kabeh jku mestine
| digawe teka kayu kampung hang sing abot.
| Kayu kaya dene bayur lan mahoni biyasahe
hang digawe kanggo rancakane angklung

Rancakane angklung iki sing perlu
macem-macem rupane naming hang
penting bisa dienggo umahe angklu-ng
makene sing gampang leleran lan bisa
ngunekaken angklung dadi suwara hang

enak lan mbengung gadug nyang endi-
paglak. endi.
s Kanggone angklung paglak. Merga
Ukuran bem 1)nada te i
’,-.;rv;?:-“-"-’:;‘"* ‘f“‘!f'“"“ ] angklung paglak hang dlunel.caken ana
| T ST il ring ndhuwuran mesti bain sing gampang
iyl Y jarak penyaggga l Nggawa nyang panggonan hang dhuwur
- 80 dangan ba ian atas
| 19Em Wik 1%'0,“ ¢ g kadhung rancakene gedhe lan abot. Mula
i LR . i
| is | iku rancakane angklung paglak mesti bain
' ) _ _ sing padha ambj rancakane angklung
? : ‘ : : caruk hang lebih njelimet lan akeh ukir-
1 g1t ‘ . Panjang bambuy .
i fui - _‘{. keseluruhan 78 em ukirane.
[78gm = | bl %) ““.“,
E ' : i : s diameter
I . ‘ * « . bumbung bem 1
| | ! 7cm
: om |
gt EE‘ = =® Jarak serutan
‘ ' -~ dengan ruang resonansi 42 cm
Panjang bambuy
untuk ruang
resonansi 38 cm
dari bagian atas
engan posisi bamby

bagian Pangkal diatas

-—

10 | LonferUsing | 5y 2019




Ngerandu

NGERANDU SINGOMANJURUH
DADI
BUMI ANGKLUNG

salah sijine Kecamatan ring Ba.nyufoangi
meh 90 persen dipanggoni wong Usm’g. Sisa-
sisa laskar Belambangan. Mangkane sing heran,
ring Kecamatan Singojuruh iki akeh werna

maceme Kesenian hang aseli Banyuwangi, teka
praburoro, kuntulan, drama,

ingojuruh, bengen kawitane arane
SSingomanjuruh. Kawasan hang dadi

jianger, angklung, : ! -
}geribrung, angklung lan liya-liyane ana ring

kene. .
Kadhung nyebut seniman, ana aran Pak Sahuni
(saiki Lurah Singojuruh), iku-pan]ak hang .
pungkasane bisa sekolah seni sampek dadl. .
koreografer kondhang. Ana Gar.ldrung Poniti,
utawa Mbok Pon, iku malah lebih lawas
dibandhing Mbok Temu, ana Man Bodos,
bengen tukang kerek Drama Kedunglewung,
Ana Man Awi, Badut Angklung Semalang Lor.
Lan aran liyane hang milu ngeliri m.ekar
mekroke kesenian ring Banyuwangi.
Ngomong Angklung, akeh grup angklung
lawas hang asale teka Singojuruh. Ana
Angklung Pasinan, Angklung Bolot, z?mgklung
Semalang Lor (Alasmalang) lan liya-liyane.
Malah akeh hang ngomong, larasan Angklung
teka wilayah Singojuruh iki kelebu lar:':ls.;an
kuna hang saiki magih .dijaga ngadeg jejege
ambi seniman ring kana. -

Sak liyane akeh seniman-seniman tradisi ring
wilayah Singojuruh iki, uga akeh tuk.e.mg
nggawe gamelan lan angklung (peraj.m) sak‘at.
wingek seperene. Mulane lare-lare wilayah iki,
akeh hang penter nabuh angklung lan gamelan
Using. Merga sakat cilik wis kulina ndeleng

wong nggawe gamelan, ngelaras lan tabuhan.

Ndeleng kesugihane Singojuruh nang bab
kesenian lan seniman mau, Camat Singojuruh,
Moch. Lutfi duwe kerenteg kepingin
ndadekaken wilayahe dadi Bumi Angklung.
Sakat setaun kepungkur wis digodhog rencana
iki, ambi ngajak lare-lare enom hang
ngelumpuk ring karang taruna, uga pengurus
RT/RW lan para seniman hang akehe ana
ewonan.

Kahanan Geografis Singojuruh

Dideleng teka wilayah geografis, Kecamatan
Singojuruh kelebu kecamatan hang manggon
ring tengah wilayah Kabupaten Banyuwangi.
Pinggir elor diwatesi Kecamatan Songgon lan
Kecamatan Kabat. Pinggir kidul diwatesi
Kecamatan Srono, pinggir wetan diwatesi
Kecamatan Rogojampi lan Pinggir kulon
diwatesi Kecamatan Sempu dan Kecamatan
Songgon. Topografi wilayah Singojuruh akeh-
akehe lemah rata, sithik ana puthuke.

Kecamatan Singojuruh ana ring panggonan
lemah dhuwur, ambi dhuwure antarane
145-220 meter ring ndhuwure segara. Desa
hang dhuwur yaiku Desa Sumberbaru lan desa

- hang paling endhep Desa Benelan Kidul lan

Desa Lemahbang Kulon. Kecamatan
Singojuruh dipara dadi 11 desa, antarane
desa Gambor, desa Singojuruh, desa
Alasmalang, desa Benelan Kidul, desa
Lemahbang Kulon, desa Singolatren, desa
Padang, desa Cantuk, desa Gumirih, desa

suni 2019 | konfarUsing | 11




Ngerandu

Kemiri lan desa Sumber baru

Kecamatan Singojuruh nduweni wera wilayah
59,89 kilometer, diliwati banyu mili yaiku
Banyu Kemapak, Banyu Tuban, Banyu Bate,
Banyu Rawan, lan Banyu Kumbo. Teka werane
wilayah mau, akeh-akehe arupa lemabh tetani.
Mangkane sing heran kadhung warga
Singojuruh akeh-akehe megawe ning sawah.
Aju disusul industri, merga ana pabrik jaket
kanggo ekspor hang manggon ring Garit,
Alasmalang dan kerajian bordir ring Gambor.
Uga kerajinan monte ring Desa Padang.
Pegaweyan liyane dagang. Cacahe penduduk

Singojuruh miturut sensus taun 2016 ana 45.607
Jiwa.

Mula Kawite Singojuruh

Aran Singojuruh iku mula kawite teka aran
pejuwang jaman Perang Bayu, arane
Singomanjurubh. Wilayah perang iku bengen
diarani Mandala Wetan, Belambangan.
Singomanjuruh dhewek veteran perang teka
Malang, pengawale Adipati Malang lan Adipati
Blitar. Kadhung mimpin perang mula sing ana
watese, tekade gedhe lan dibelani sampek adus
getih. Wayah sakmono Singomanjuruh

mimpin 700 pasukan, sampek komandan
perang musuh mati ngenes. Komandan perang
Kompeni liyane awake kaku keneng panah
racun warangan. Racun mau nyebar sak awak,
sing keneng ditambani. Singomanjuruh
pungkasan ya sampek umur ring Panggonan
iku mau, aju kanggo ngeregani jasa lan tekade
Singomanjuruh aju panggonan iky diarani
Singomanjuruh. Naming sing weruh sakat
kapan, panggonan iku sampek saikj kejuluk
Singojuruh.

Miturut Sumono Abdul Hamid, won
Alasmalang hang duwe kawigaten nang
sejarah, sakat Perang Blambangan taun 1768-
1772, sampek Pergolakan Lemahbang hang

g Kemiren,

dipimpin Al Mukarrom K.H.Abdullah Fakih,
Singojuruh wis dikenal wilayah perjuwangan.
“Buktine, ring pinggir dalan antarane
Kesatrian, Rogojampi sampai Temuguruh,
Sempu, antarane taun 1960an, akeh makam
utawa kuburan ring dalan iku. Iku makame
para pejuang,” jare Sumono tepak nguweni
komentar ring Facebook.

Singojuruh sakat bengen tanahe subur, malah
sakat jaman Landa ana pabrik beras lebih teka
siji lan pabrik lenga kelapa (kopra) nomer 2
hang paling gedhi ring Jawa Timur. Naming
suwe-suwe bangunan iku ilang embuh paran
sebabe. Kelebu Setasiyun Singojuruh, saiki sing
diendhegi sepur teka Surabaya, mung sepur
teka Jember. “Umah Belambangan hang akeh
gebyoke lan kuat, bengen ya keleleran nang
endi-endi. Saiki ilang, uga bangunan kukuh
tinggalane Landa akeh hang ajur merga sing
kerumat. Wilayah Singojuruh hang dipedhot-
pedhot, ndadekaken wilayah iku aju
dilalekaken,” ujare Sumono getun.

Bukti liya kadhung Singojuruh iku bengen
wilayah hang maju, wargane jaman sak mono
wis akeh hang sekolah dhuwur. Ana Dokter
Satriyo hang dikenal minangka dokter gerilya,
tau dadi Menteri Kesehatan RI Jaman Presiden
Soekarno, umahe magih ana ring sebelahe
Kantor Kecamatan Singojuruh. Saiki arane dadi
aran dalan gedhi ring Jakarta. Mayor Jendral
Marinir Gatot tau dadj Pangarmatim ring
Surabaya. “Magih akeh putra-putri Singojuruh
hang nggawa arume aran dhaerahe,”

mantan personalia Pabrik Baja Krakat
iki.

pungkas
au Steel

Bumi Angklung

Serta weryh bengen lan saikineg, pungkasane
Camat Singojuruh aju duwe program

ndadekaken Singojuruh Bumj Angklung.
Program iki dudu miIu—miIuwan, mane anjrah




aju dikenal uwong thok. Bukti lan nyatane,
kesugihan ring kesenian mau pancen sakat
bengen. Aran kelompok Angklung Caruk ya
akeh, malah hang tukang nggawe angkh'mg ya
sepirang-pirang. Paran maning aran seniman
lan panjak angklung, meh angger desa ana
panjak angklung.

Alame hang subur, sak liyane donya tetanen
uga kebonan. Tanduran jajang ya gemelar ring
pinggir alas lan jurang pinggir banyu, kabeh
mau keneng dienggo nggawe bakala.n
angklung. Kanggo nengeri program {ku mau,
arep digelar pentas khusus hang ngajak wong-
wong sak Singojuruh nabuh Angklung bareng
sampek ana sewu uwong. Mulai lare sekolah,
lare enom-enoman, senimarn panjak lan warga
umum. Suwene setahun pungkasan, akeh
panjak-panjak hang wis prei merflengan'
angklung, rungu ana program iki mau aju
njingkat lan milu cawe-cawe.

Pentas iku mau mung kanggo tandha, sak
mareke iku sak dawane wayah, kadhung arep
weruh nabuh Angklung
Banyuwangian ya teka nang Singojuruh.
Kadhung kepingin ajar tabuhan angklung ya
disediani guru nabuh. Malah serta arep ana
rencana program iki, Kang Tohan, ut:fw.va Kang
Toh, angger soren ditekani lare-lare cilik nyang
umahe, ambi dieteraken wong tuweke, sak
perlu njaluk diajari nabuh angklung.

Kanggo wong njabane Singojuruh, aju teka
merana kepingin nabuh angklung ning umahe,
engko uga disediani Angklung kanggo
cangkingan (suvenir), taping larase bener lan
keneng ditabuh kanggo ngiringi gendhingan.
Program iki sing terima sak gerebegan, taping
karepe bisa terus-terusan, nublek napung lan
ana mampaate kanggo wong Singojuruh
dhewek.

Kanggo mujudaken kabeh mau, saiki seniman,
pemerintah Kecamatan dan Desa ri ng
Singojuruh padha 'jungkir walik" nata-nata,

kepingin

Ngerandu

latihan lan kumpulan raina bengi kanggo
mbahas angklung iku mau. Muga-muga bisa
kasembadan paran hang diangen lan
dikarepaken warga Singojuruh. Dadiya
tetenger kanggo anak putu mbesuk, kadhung
wilayah iki tahu lan bisa ngembangi nang
mekar mekroke kesenian ring telatah
Belambangan umume.

“Singomanjuruh Bumi Angklung, yaiku konsep
jujugan wisata hang nggabaraken kadhung
Singojuruh minangka wilayah asal usul utawa
penggonan kesenian angklung hang paling
tuwek ring Banyuwangi. Sakat bengen,
kadhung Angklung teka Pasinan, utawa
Semalang Lor tanggapan, mesthi akeh
penontone. Paran maning wayah caruk Pasinan
musuh Mangir, sampek kutah aran hang
ndeleng,” ujare Kang Lutfi, Camat Singojuruh.

Proses nggawe angklung, mulai milih jajang,
ngeruti dadi patrol aju diunting ring ancak, uga
dadi totonan hang apik lan langka. Kabeh mau
nganggo selametan, sampek teka ngelaras lan
angklung siap ditabuh. “Malah arep negor
jajang bain ana pitung naga dina hang apik,
dibelani puwasa mane ulih jajang hang larase
apik. Iki kan sing akeh diweruhi wong liya,
dikira padha ambi kerajinan biyasah. Iki engko
bisa dadi unggulan dhaerah Singojuruh,”
tambah Lutfi.

Hawa Angklung ring Singojuruh, uga arep
digenepi Patung Angklung gedhi wayah arep
?'x?elebu wilayah Singojuruh. Kanggo pengiling-
iling, kadhung wis melebu wilayah Singojuruh.
“Ring RTH Singojuruh, uga ana Umah
Angklung. Keneng dienggo belajar nabuh lan
takon-takon masalah angklung ambi seniman
?an pelatih hang disediyakaken ring panggonan
iku,”pungkas Lutfi hang uga mantan Ketua

Lesbumi PCNU Banyuwangi ini. (Hasan
Sentot)

